
Бірінші рет Алматы ТЭЦ-2 және ЖАҚ «Южполиметалл» аудандарына
жақын жақтан боз топырақтардың техногенез салдарынан органикалық заттық
құрамының өзгерісі зерттелінді.

Ауыр металдардың салыстырмалы болмашы концентрациясында, қоршаған
ортаға әсер ету жағдайларының уыттылық әсерін бағалау өте күрделі. Осындай
текті ластанудың әсері ұзақ уақытқа созылып, қалыптасқан биологиялық
тепе-теңдікті бұзуға қабілетті. Топырақ антропогенді әсер салдарынан ауыр
металдардың жиналуы жүретін биологиялық орталардың бірі. Техногенді
шашыраған металдардың негізгі бөлігі ауаға шығарылғанымен, олар өте тез
топырақтың беткі қабатына келіп түседі. Ауыр металдардың біршама бөлігі
топырақтүзілу үрдістеріне қатысады (топырақтың сіңіру кешенімен сіңіріліп,
органикалық заттармен байланысады, кескін бойы таралады). Бір бөлігі
өсімдіктермен сіңіріледі. Нәтижесінде ауыр металдардың техногеді геохимиялық
аномалиясы қалыптасады.

Әсіресе өнеркәсіп орталық табиғи аймақтарындағы топырақтардың
ауқымды техногенді ластану мәселесінің өсуіне байланысты ауыр металдармен
ластану жағдайларын қадағалауды  талап теді, үнемі топыраққа агрохимиялық
бақылау жүргізіп, өндірілетін өнімдер гигиеналық бағалап отыру қажет.

Ауыр металдарға байланысты ең қауіптісі «топырақ – ауылшаруашылық
дақылы- адам» тізбегіндегі айналымы мен топырақ кескінінен жер асты ыза суына
дейінгі жылжуы болып саналады. Ластануға гранулометриялық құрамы жіңіл
және гумус мөлшері болмашы топырақтар бейім келеді.

Алматы ТЭЦ-2 және ЖАҚ «Южполиметалл» аудандарына жақын жатқан
топырақтар осы түршеге жатады. Сол себептен де зерттеу жүргізу қызығушылық
туғызады. Топырақ үлгілері жел бағытына сәйкес алынды.

Техногенді ластану тек топырақ биотасына әсер етіп қана қоймай
топырақтың физикалық, физико-химиялық және химиялық қасиеттеріне әсер
ететіндігі белгілі. Қандай да болмасын топырақтың физико-химиялық
қасиеттерінің өзгерісі оның электрлік көрсеткіштерінің өзгеруінен көрінеді.

Өлшеуге жеңіл электрлік көрсеткіштерінің бірі топырақтың
электрөткізгіштігі мен электрокинетикалық потенциал (дзета потенциал). Осы
көрсеткіштерінің өзгерісі топырақтағы жүріп жатқан антропогенді үрдістердің
салдарын тұжырымдауға мүмкіндік береді.



Топырақтың электрөткізгіштігі күрделі және өзгеруге бейім сипатқа ие,
себебі топырақта электрөткізгіштігі әртүрлі материалды күрделі физикалық –
химиялық қосылыстарды кездестіреміз: металдар, диэлектриктер, түрлі
органикалық және элементорганикалық қосылыстар. Топырақтың типіне тәуелді
топырақ ерітіндісінде құрамы мен мөлшері алуан түрлі катиондар мен аниондар
ұшырасады: HCO3

-, SO4
2-, HPO4

2-, NO3
-, OH-, CI-,, H+, Na+, Ca2+, Mg2+, NH4

+, Fe2+,
Fe3+, Al3+ т.б.

Электрөткізгіштікті зерттеу тұздық құбылымының, топырақ кешендерінің
ыдырауы мен синтезделу үрдістерін, топырақтың экологиялық күйін,
антропогенді әсерлердің деңгейін айқындауға мүмкіндік береді.

Алматы ТЭЦ-2 оңтүстік бағытынан алынған топырақ үлгілерінің электрлік
кедергісі қалдықтар шығарылатын көздерден алшақтаған сайын ауыр
металдардың мөлшеріне сәйкес азаюы байқалады – 6500-ден 4300 Ом. Тек 1 км
қашықтықтан алынған топырақ үлгілерін қоспағанда.

Шығыс бағыттарынан алынған топырақ үлгілерінде керісінше электр
кедергісі ластау көзінен алшақтаған сайын артады – 3300-ден 5600-6500 Ом-ға
дейін. Бұны жиі болатын шығыстан соғатын желдердің басымдылығымен
түсіндіруге болады. Қорғасын мен кадмийдің түсу қарқындылығы осы бағытта
басым. Сәйкесінше, топырақтың меншікті электрөткізгіштігі де өзгереді –
оңтүстік бағытта жақын жатқан аралықтарда 200м – 1,80 х 10-4, ал алыстаған
сайын жылжымалы ауыр металдардың мөлшерінің төмендеуінен бұл көрсеткіш
2,80х10-4 дейін азаяды.

Ауыр металдардың таралуын бақылауда өндіріс орындарының әсеріндегі
аудандардың өзіндік ерекшеліктерін байқауға болады. Яғни, кадмийдің таралуы
Алматы ТЭЦ-2 оңтүстік бағытында 1 км аралықтарға тәуелді емес. ЖАҚ
«Южполиметалл» топырақтарында жылжымалы кадмий мөлшері ШРК 2-75 есе
артық болды. АТЭЦ – 2 аймақ топырақтарында қорғасынның мөлшері
қабылданған ШРК аспайды, бірақ ЗАО «Южполиметалл» топырақтарында
мөлшері біршама жоғары 149-1049 мг/кг құрайды. Топырақтағы мырыштың
жиналу заңдылық сипаты да осыған сәйкес.

Өндіріс орындары мен көліктерден шығарылатын шаң түріндегі металл
қосылыстары 10-40 км аралықтағы топырақ пен өсімдікке шөгетіндігі
анықталған. Сонымен қатар, ластану көзінен алшақтаған сайын қорғасын
мөлшерінің артуы байқалды. 10 км шөгетін майда бөлшектерге қарағанда, алыс
арақашықтыққа шөгетін шаңды аэрозольдердегі майда дисперсті
фракцияларында қорғасын мөлшері артық болуы мүмкін.

Ауыр металдар топырақ гумусының сандық – сапалық көрсеткіштерінің
нашарлауына, органикалық қалдықтардың гумификация және
минерализациялану үрдістерінің ара-қатынасының өзгеруіне, гумусты қышқыл
(топырақ салмағына) мөлшері мен құрамындағы гумустың азаюына, гумустық
заттардың жаңа жарандылары мен ыдырауының ара-қатынасының ауытқуына,
ыдырауының басымдылығына алып келеді. Нәтижесінде топырақ шірінді мен
азот тапшылығына ұшырап, топырақ құнарлылығының төмендеуіне себеп
болады.

Органикалық заттардың өзгеріске ұшырауынан, топыраққа түскен ауыр
металдар бір жағынан жеңіл жылжымалы кешенді қосылыстар құрамына,



екіншіден ұзақ уақыт тұрақтылығын сақтайтын топырақ гумус компоненттеріне
берік бекиді.

Ауыр металдардың топырақтағы транслокациясын зерттеу барысында,
«Южполиметалл» ЖАҚ жақын жатқан гумус мөлшері төмен боз топырақтарда
ауыр металдардың жиналу дәрежесінің жоғары екендігі анықталды. Топырақта
жиналған ауыр металдар гумустың сапалық құрамын нашарлауына соқтырады –
гумус құрамындағы көміртегі мен фульвоқышқылдардың мөлшері артады.

Алматы ТЭЦ-2 аумағындағы кәдімгі боз топырақтарда гумус құрамында
гумин қышқылдары басым. Органикалық заттар жиынтығы декальцинат
4,9-22,49% құрайды, нысанадан қашықтаған сайын азаяды 100 м – 22,49% және
1000 м - 4,9%. Гидролизденбейтін қалдық 2,4-52,9%. Гумин қышқылдарының
құрамында кальциймен байланысқан фракция басым – 10,8-20,1% топырақтың
жалпы көміртегіге қатынасы бойынша, минералды бөлігімен байланысқан
фракция, яғни жартылай тотықтардың тұрақты түрлері болмашы (2,58-6,8%),
Al2O3 және Fe2O3 байланысқан жылжымалы фракция түрлерінің мөлшері
-0,19-5,0%. Фульвоқышқылдардың құрамында жартылай тотықтардың
жылжымалы түрлерімен байланысқан фрация басым – 5,5- 14,83% 100м
қашықтықта -14,83% топырақтың жалпы көміртегімен арақатынасы бойынша
және топырақтың минералдық бөлігімен берік байланысқан фракцияда 3,24 –
16,1% мөлшері 400 м арақашықтықта артады, жоғары мәніне ие – 16,1%
топырақтың жалпы көміртегіге қатынасы бойынша. Оңтүстік Қазақстан
облысының кәдімгі боз топырағындағы декальцинат жиынтығы 4,11—5,2%
(топырақтың жалпы көміртегіге қатынасы бойынша) Алматы облысының кәдімгі
боз топырағымен салыстырғанда төмен. Оның құрамында гидролизденбейтін
қалдық 50,95-55,06% аралығында жоғарылайды. Гумин қышқылының құрамында
кальциймен (7,2-11,63%) және тұрақты жартылай тотық түрлерімен  байланысқан
фракциялар басым (0,21-6,10%). Фулвоқышқылдардың құрамында жылжымалы
жартылай тотықтар 10,11-17,0% және Al2O3 мен Fe2O3 тұрақты түрлерімен берік
байланысқан фракция – 2,11-9,11% басым (топырақтың жалпы көміртегіге
қатынасы бойынша).

Жүргізілген зерттеу ауыр металдардың топыраққа кері әсерін дәлелдейді.
Бұл электрофизикалық және органикалық көрсеткіштерінің өзгерісінен көрінеді.
Топырақтың ластану салдарынан  топырақтың органикалық заттары топырақ
ішінде терең өзгеріске ұшырап, гуминді қышқылдардың фульвоқышқылдарға
қатынасы өзгерген, олар біршама 0,90-1,01 аралығында төмендейді.

Ауыр металдармен топырақтардың гумин қышқылдары кальциймен
байланысқан фракцияларынан айырылған, ал фульвоқышқылдарда минералдық
бөлікпен берік байланысқан және жартылай тотықтармен тұрақты байланысқан
фракциялар артқан.


